ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 22-Ի N 437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ » ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Ընթացիկ իրավիճակը և իրավական ակտի ընդունման անհրաժեշտությունը
«Ընդերքօգտագործման պայմանագրում փոփոխություններ կատարելու հիմքերը» բաժնում՝ գործող իրավական ակտով թվարկված են մասնավոր դեպքեր, որոնցից յուրաքանչյուրի պարագայում իրականացվող փոփոխությունը հանգեցնում է օգտակար հանածոյի արդյունահանման նախագծի փոփոխության, որի դեպքում նույն բաժնում ամրագրված է, որ ընդերքօգտագործողի առաջարկությամբ լիազոր մարմինը կարող է ընդերքօգտագործման իրավունքը ձևավորող փաստաթղթերում կատարել համապատասխան փոփոխություններ: Իսկ փոփոխված նախագծի վերաբերյալ ընթացակարգերը հստակ սահմանված են ՀՀ օրենսդրությամբ: 
 «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություն կատարելու մասին» ՀՀ կառավարության որոշման նախագծով հստակ սահմանվում է, որ կողմերի հարաբերությունները կարգավորող և օրենսդրությանը չհակասող ցանկացած պայմանի փոփոխման դեպքում լիազոր մարմինը իրավունք ունի համապատասխան փոփոխություններ կատարելու ընդերքօգտագործման իրավունքը ձևավորող փաստաթղթերում:
2.Առաջարկվող կարգավորման բնույթը – Նախագծով հստակ սահմանվում է կողմերի հարաբերությունները կարգավորող և օրենսդրությանը չհակասող պայմանների փոփոխման դեպքում լիազոր մարմինն իրավասություն ունի ընդերքօգտագործման իրավունքը ձևավորող փաստաթղթերում կատարելու համապատասխան փոփոխություններ: Հետևաբար գործող իրավական ակտով սահմանված հայեցողական բնույթի՝ «ընդերքօգտագործողի առաջարկությամբ լիազոր մարմինը կարող է ընդերքօգտագործման իրավունքը ձևավորող փաստաթղթերում կատարել համապատասխան փոփոխություններ» եզրույթը փոխարինվում է հստակ ընթացակարգով:  Առաջարկվող փոփոխությունը բխում է նաև Քաղաքացիական օրենսգրքի 3-րդ հոդվածով սահմանված պայմանագրի ազատության սկզբունքից, ինչպես նաև Ընդերքի մասին օրենսգրքի 54-րդ հոդվածի 5-րդ մասի կարգավորումից։
3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարությունում:
4.Իրավական ակտերի կիրառման դեպքում ակնկալվող արդյունքը
	Ներկայացված որոշման նախագծի ընդունմամբ հստակեցվում է ընդերքօգտագործման պայմանագրում փոփոխությունների կատարման դեպքում  ընդերքօգտագործման իրավունքը ձևավորող փաստաթղթերում համապատասխան փոփոխությունների կատարման ընթացակարգը:



ՏԵՂԵԿԱՆՔ
ԱՅԼ ԻՐԱՎԱԿԱՆ ԱԿՏԵՐՈՒՄ ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԻ ԿԱՄ ԼՐԱՑՈՒՄՆԵՐԻ ՎԵՐԱԲԵՐՅԱԼ

«Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:





ՏԵՂԵԿԱՆՔ
ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ


«Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

